
Ed. 479. Nefndarálit
um frv. til laga um kirk juþing íslenzku þjóðkirk junnar.

F rá  minni hl. menntainálanefndar.

Frv. þetta gerir ráð fvrir  föstu þingi, sem kostað sé af rikisfé, vegna þjóðkirkj- 
unnar. Frani að þcssu hafa h inar ýinsu stéttir haldið landssam kom ur hver fyr ir  sig 
og fu lltrúarn ir  greitt sjálfir kostnaðinn. Ef ein stétt tæki að halda þing með þessum 
hætti, inyndu sennilega allar launastéttir Iandsins fylgja í kjölfarið. Mvndi af slikri 
tilhreytni verða allmikill kostnaður.

Mér sýnist þessi leið varhugaverð, bæði sökum fordæmis og tilkostnaðar. Þó 
hvgg ég hitt öllu varhugaverðara, að skipta þjóðfélaginu i ótal stéttarþing. Myndi 
þá lítið eftir af verkum Alþingis nema að sam þykkja k rö fu r  h inna m örgu ábyrgðar- 
lausu stéttarfunda.

Lýðræðisþjóðfélög nútímans eiga engan hættulegri óvin heldur en stéttaskipt- 
inguna. Þ ar  sem svo er komið, að hver eínstök stétt er svo mjög önnum  kafin  við 
sín eigin mál og sina eigin hagsmuni, verður eftir litil orka til að stvðja þjóðfélagið, 
sem er þó hin sameiginlega hygging allra þegnanna.

Kirkjan á íslandi þarf aukna andlega orku frá forráðam önnum  sínum og leið- 
togum, en ekki stéttarþing. E r jiess skemmst að minnast, að við guðfræðideild há- 
skólans starfaði mikill kennimaður, sem hafði vekjandi áhrif  á m ikinn hluta þjóð- 
arinnar. Svo þarf enn að vera. Guðfræðideild háskólans, biskup landsins og presta- 
stétt hafa mikil andleg verkefni að vinna, án þess að breyta skipulagi k irk junnar.

Alþingi, 12. maí 1941.

Jónas Jónsson.


